
agronomia 

 

მიკრომყნობა ციტრუსოვანთა უვირუსო სარგავი მასალის 

მისაღებად 

ვახტანგ ქობალია 

სმმკ, პროფესორი, აკაკი წერეთლის სახელმწიფო უნივერსიტეტი, ქუთაისი, 

საქართველო 

 

სტატიაში წარმოდგენილია ჩვენს ქვეყანაში მეციტრუსეობის ინტესიფიკაციის მიზნით 
უვირუსო სარგავი მასალის მიღების ალტერნატიული მეთოდის - მიკრომყნობის განხორციელე-
ბის მეთოდური საკითხების მიმოხილვა, რეალიზაციის მოსალოდნელი შედეგები და მომავლის 
პერსპექტივები. მიკრომყნობისათვის საძირედ გამოიყენება ტრიფოლიატას ახალგაზრდა აღმო-
ნაცენი, ხოლო სანამყენედ – ციტრუსოვანთა ახალგაზრდა ყლორტების ძალიან პატარა ზომის 
წვერო. აღნიშნულია, რომ ასეთი გზით მიღებული სარგავი მასალა უზრუნველყოფს ჯანსაღ, 
ძლიერგანვითარებულ და აქტიურად მსხმოიარე ციტრუსოვანთა პლანტაციების შექმნას. ამი-
ტომ აუცილებელია ამ მიმართულებით სამუშაოების წარმოება, არსებულ ბიოტექნოლოგიურ 
ლაბორატორიებში კვლევების ინიცირება და ახალი ლაბორატორიების შექმნის ორგანიზება.  
 

            ჩვენს ქვეყანაში მეციტრუსეობის ინტენსიფიკაცია მოითხოვს კულტურათა მოვ-

ლა-მოყვანის ახალი თანამედროვე ტექნოლოგიების დანერგვას. ერთ-ერთ ასეთს წარმო-

ადგენს ამ კულტურათა უვირუსო სარგავი მასალის მიღება და გამოყენება (1,6). ჩვეუ-

ლებრივ მებაღეობაში უვირუსო სარგავი მასალის მისაღებად დღეისათვის ფართოდ 

იყენებენ in vitro პირობებში ყლორტის აპიკალურ მერისტემას, ვინაიდან მერისტემული 

ქსოვილები ნაკლებად ზიანდება ვირუსებისაგან, ვიდრე სხვა. მაგრამ მერქნიან მცენარე-

ებში, განსაკუთრებით ციტრუსოვნებში, მეთოდის გამოყენებას თან ახლავს ბევრი მე-

თოდური სირთულე, ცუდი სტერილურობა, რეგენერაციის შეზღუდულობა, სუსტი 

ფესვწარმოქმნა და სხვა (2,3,4,5). 

             ამიტომ ჩვენს ქვეყანაში, ციტრუსოვნებისთვის, როგორც მერქნიანი მცენარეები-

სათვის, გაჯანსაღების ერთ-ერთ საინტერესო, ალტერნატიულ მეთოდად გვესახება მიკ-

რომყნობის მეთოდი,  რომელიც დაფუძნებულია იმაზე, რომ თესლები ჯანმრთელია და 

არ წარმოადგენენ ვირუსული ინფექციების გავრცელების წყაროს. თერმოთერაპიისად-

მი გამძლე ვირუსებისაგან ციტრუსოვანი კულტურების გაჯანსაღების აღნიშნული მე-

თოდი დღეისათვის წარმატებით გამოიყენება აშშ-ი, ესპანეთში, საფრანგეთში, კუბაში 

და სხვა. 

           მიკრომყნობის განხორციელებისათვის აუცილებელია: მინიატურული საძირეს 

და სანამყენეს მომზადება, მიკრომყნობა, ნამყენის in vitro პირობებში გამოზრდა, ნია-

დაგში გადარგვა, მიღებული მცენარეების ტესტირება ვირუსებზე. 

          საძირედ გამოყენებული ტრიფოლიატას ნაყოფიდან ამოღებული თესლები უნდა 

გაირეცხოს თბილი (50-520C) წყლით 40 წუთის განმავლობაში, დამუშავდეს ფუნგიცი-

დებით, მოსცილდეს კანი და ჩაუტარდეს სტერილიზაცია ტუტე ხსნარში, შემდეგ გაი-

რეცხოს სტერილური წყლით და მოთავსდეს  აგარიზებულ საკვებ არიან სინჯარაში, 

რომელიც ინახება 27-290C ტემპერატურაზე 2-3 კვირა. შემდეგ თესლებიდან აღმოცენე-

ბული მცენარეები უნდა ამოვიღოთ სინჯარიდან, ფესვები დამოკლდეს 4-5 სმ-მდე, ხო-

ლო ღეროს ზედა ნაწილი - 2 სმ-მდე. ღეროს დარჩენილი ნაწილის ბოლოში მიკროსკო-

პის ქვეშ კეთდება 2 მმ სიგრძისა და სიგანის შებრუნებული T-ს მსგავსი ჭრილი. 

          სანამყენედ იყენებენ 3-5 სმ სიგრძის ახალგაზრდა ვეგეტატიურ ყლორტებს. თვა-

ლით ხილული ფოთლის მოცილების შემდეგ 0,5 სმ სიგრძის წვერო უნდა დამუშავდეს 

ტუტით, შემდეგ გაირეცხოს სტერილური წყლით. ბოლოს მიკროსკოპის ქვეშ სცილდება 

წვრილი ფოთლები და იჭრება 0,1 მმ კვირტის ან ღეროს წვერო, რომელიც გამოშრობისა-

გან თავის ასაცილებლად ძალიან სწრაფად 2-3 წამში თავსდება საძირეში გაკეთებულ 

ჭრილში, ისე რომ მჭიდროდ მიეკრას მის ზედაპირს. 

ყველა აღნიშნული სამუშაო ტარდება სტერილურობის პირობების დაცვით, ნამყე-

ნი მასალის ბაქტერიებითა და ობის სოკოებით დასენიანებისაგან თავდაცვის მიზნით. 

           ნამყენი მცენარეები იზრდება სინჯარებში მინერალური მარილების, საქაროზის 

და ვიტამინების შემცველ საკვებ არეებზე, ტემპერატურა 200 C, განათება 1000 ლუქსი. 

კულტივირების ერთი თვის თავზე, როცა მცენარეებს ექნებათ ორი კარგად განვითარე-

ბული ფოთოლი, უნდა გადაირგას ქოთნებში ტორფის, ქვიშის, მაკრო და მიკროელემენ-

ტების შემცველ სტერილურ სუბსტრატზე. ლიტერატურაში არსებული მონაცემებით 

ჩვეულებრივ გადარგვისას ნამყენი მცენარეების გახარების პროცენტი 95-ზე მეტია (7,8). 

           მსოფლიოს სხვადასხვა ქვეყანაში მიკრომყნობის მეთოდით მიღებულია ტრის-

ტეცას, ფსორიაზის, ეკზოკორტისის, ქსიროპოროზის და სხვა ვირუსებისაგან თავისუ-

ფალი ციტრუსოვანი კულტურები. ასეთი მცენარეები ჯანსაღი, ცხოველმყოფელი, ად-

რემოყვავავილე, ძლიერგანვითარებული და აქტიურად მსხმოიარეა. 

          მართალია ასეთი მყნობის გახარების კოეფიციენტი ჯერ კიდევ დაბალია, მაგრამ 

თუნდაც ერთეული ვირუსისაგან თავისუფალი მცენარეების არსებობაც საშუალებას იძ-

ლევა მიღებლ იქნას მისი მრავალრიცხოვანი კლონური ხაზი. ჯერ კიდევ 40 წლის წი-

ნათ ფლორიდაში (აშშ) მიკრომყნობის მეთოდით მიღებულ იქნა ციტრუსოვანთა 17 ჯი-

შის 278 მცენარე. 1980 წლისათვის გასაყიდად ბაზარზე პირველად გამოჩნდა ფორთოხ-

ლების ვაშინგტონ-ნაველის და ვალენსიას უვირუსო სარგავი მასალა. 

          ამჟამად სხვადასხვა ქვეყნებში მიმდინარეობს ციტრუსოვანთა მიკრომყნობის ტექ-

ნიკისა და საკვები არეების სრულყოფის სამუშაოები.  

           ლიტერატურული მონაცემების ანალიზი გვარწმუნებს, რომ აუცილებელია ჩვენს 

ქვეყანაშიც ანალოგიური სამუშაოების წარმოება, არსებულ ბიოტექნოლოგიურ ლაბო-

რატორიებში კვლევების ინიცირება და ახალი ლაბორატორიების შექმნის ორგანიზება.

Abstract 

The article presents an alternate method-review of methodical issues about micro-grafting 

implementation, expected results and future prospects in order to intensify virus free planting 

materials in our country. A young seedling of trifoliate is used as a root for micro-grafting, and for 

grafting- tiny, young shoots of citrus. It is noted that the planting  material obtained in such way 

ensures the creation of healthy, strongly developed and active citrus plants. Therefore it is 

necessary to carry out the work in this direction, initiate research into existing biotechnological 

laboratories and organize the creation of new laboratories. 

Intensification of the citrusculture is intended to introduce new modern technologies for 

cultivation. One of these is producing and using virus-free planting materials of these cultures. In 

our country, one of the interesting, alternative methods of recovery for citrus, as coniferous plants, 

is the micro-method of grafting, which is based on the fact that the seeds are healthy and are not a 

source of viral infections. The method is currently used successfully in the US, Spain, France, Cuba 

and other countries. 

For micro grafting is essential the following: groundwork of miniature bot stock ,micro 

grafting, growing grafted plant in vitro conditions, replanting into the soil and testing received 

plants on viruses. In different parts of the world, by micro-grafting method is obtained virus free, 

such as psoriasis and many other viruses, citrus cultures. Such plants are healthy, life-giving, pre-

flowing, strongly developed and actively fruit-bearing. Though blooming factor of such grafting is 

still low, but even the existence of viral-free unit plants allows for its multi-clone line. About 40 

years ago in Florida (USA), 278 plants of 17 species of citrus fruits were adopted by micrografting 

method. For the first time in 1980 year, the Washington-Nawale and Valencia's virus free planting 

materials of  oranges appeared on the market.Analysis of literary data assures us that it is necessary 

to conduct similar works in our country, initiate research in existing biotechnological laboratories 

and organize the creation of new laboratories. 
 


